
ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᑐᑭᓕᐅᕆᓂᕐᒧᑦ ᐱᖁᔭᕐᒥᑦ 
(ᖃᐅᔨᓴᐅᑎᐅᑉ ᐃᑲᕐᕋᖏᑦᑕ ᐊᕕᒃᑐᖅᓯᒪᓂᖏᑦ ᒪᓕᒃᑕᐅᓂᖏᓐᓄᑦ) 

(ᐊᖏᕈᑕᐅᔪᖅ ᒫᑦᓯ 29, 2001) 
 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐃᒪᓐᓇ: 
 
1. ᑎᑎᕋᖅᓯᒪᔫᑉ ᐃᓚᖓ 25 ᑕᕝᕙᓂ ᑐᑭᓕᐅᕆᓂᕐᒧᑦ ᐱᖁᔭᕐᒥᑦ ᐊᑐᕈᓐᓃᖅᑎᑕᐅᕗᖅ 
ᐊᒻᒪᓗ ᐃᓇᖏᖅᓯᔾᔪᑕᐅᓪᓗᓂ ᐅᑯᓂᖓ: 
 
ᖃᐅᔨᓴᐅᑎᐅᑉ ᐃᑲᕐᕋᖓ 
25. ᐊᓯᐊᒍᖔᖅ ᐅᖃᐅᓯᐅᓯᒪᙱᑐᐊᖅᐸᑦ ᐱᖁᔭᕋᓛᑎᒍᑦ, ᓇᓗᓇᐃᖅᑕᐅᓯᒪᓂᐅᔪᖅ 
ᖃᐅᔨᓴᐅᑎᐅᑉ ᐃᑲᕐᕋᖏᓐᓂᒃ ᓇᓗᓇᐃᖅᓯᒪᓂᕋᖅᑕᐅᓂᐊᖅᐳᖅ ᖃᐅᔨᓴᐅᑎᐅᑉ ᐃᑲᕐᕋᖏᓐᓂᒃ 
ᒪᓕᒃᑕᐅᕙᒃᑐᓂᒃ, ᐃᒪᐃᓕᖓᔪᓂᒃ: 

(ᐃ) ᓄᓇᕗᑦ ᐃᓗᐊᓂ ᐃᓚᖓᓃᑦᑐᖅ ᑕᒪᑐᒪ ᓄᓇᙳᐊᑎᒍᑦ 
ᑭᒡᓕᙳᐊᓕᐊᖑᓯᒪᔪᖅ ᑎᑦᑕᖅ 85 ᑐᑭᒧᐊᖓᔪᖅ ᑲᓇᖕᓇᖅᐸᓯᖓᓃᑦᑐᖅ, 
ᐊᒻᒪᓗ ᑕᒫᓂ ᓴᓪᓕᐅᑉ ᕿᑭᖅᑕᖓᓂᑦ ᐊᒻᒪᓗ ᕿᑭᖅᑕᐅᔪᑦ ᓴᓪᓕᐅᑉ 
ᕿᑭᖅᑕᖓᑕ ᖃᓂᒋᔮᓃᑦᑐᑦ, ᖃᐅᔨᓴᐅᑎᒧᑦ ᒪᓕᒃᑕᐅᕙᒃᑐᖅ 
ᑕᐃᔭᐅᕙᒃᐳᖅ ᑲᓇᖕᓇᕐᒥᐅᑦ ᖃᐅᔨᓴᑎᖓᓄᑦ ᒪᓕᒃᑕᐅᓂᖓ; (Eastern 
Standard Time) 

(ᐱ) ᓄᓇᕗᑦ ᐃᓗᐊᓂ ᐃᓚᖓᓃᑦᑐᖅ ᑕᒪᑐᒪ ᓄᓇᙳᐊᑎᒍᑦ 
ᑭᒡᓕᙳᐊᓕᐊᖑᓯᒪᔪᑦ ᑎᑦᑕᖏᓐᓂᒃ ᐊᑯᓐᓂᖏᓐᓃᑦᑐᑦ 85 ᑐᑭᒧᐊᖓᔪᑦ 
ᐊᒻᒪᓗ 102 ᑐᑭᒧᐊᖓᔪᖅ, ᑭᓯᐊᓂᓕ ᐃᓚᐅᑎᙱᓪᓗᒍ ᓴᓪᓖᑦ 
ᕿᕿᖅᑕᖓ ᐊᒻᒪᓗ ᕿᑭᖅᑕᐃᑦ ᓴᓪᓖᑦ ᕿᑭᖅᑕᖓᑕ ᖃᓂᒋᔮᓐᓃᑦᑐᑦ, 
ᐊᒻᒪᓗ ᓄᓇᑦ ᑕᒪᕐᒥᒃ ᐊᕙᑎᖏᓐᓃᑦᑐᑦ ᕿᑎᕐᒥᐅᓂᑦ, ᖃᐅᔨᓴᐅᑎᒧᑦ 
ᒪᓕᒃᑕᐅᕙᒃᑐᖅ ᑕᐃᔭᐅᕙᒃᐳᖅ ᕿᕙᓪᓕᕐᒥᐅᑦ ᖃᐅᔨᓴᐅᑎᖓᓄᑦ 
ᒪᓕᒃᑕᐅᓂᖓ; (Central Standard Time) 

(ᑎ) ᓄᓇᕗᑦ ᐃᓗᐊᓂ ᐃᓚᖓᓃᑦᑐᖅ ᑕᒪᑐᒪ ᓄᓇᙳᐊᑎᒍᑦ 
ᑭᒡᓕᙳᐊᓕᐊᖑᓯᒪᔪᖅ ᑎᑦᑕᖅ 102 ᑐᑭᒧᐊᖓᔫᑉ ᐱᖓᓐᓇᖓᓃᑦᑐᖅ, 
ᐊᒻᒪᓗ ᓄᓇᐃᑦ ᑕᒪᕐᒥᒃ ᐊᕙᑎᖏᓐᓃᑦᑎᑦ ᕿᑎᕐᒥᐅᓂᑦ, ᖃᐅᔨᓴᐅᑎᒧᑦ 
ᒪᓕᒃᑕᐅᕙᒃᑐᖅ ᑕᐃᔭᐅᕙᒃᐳᖅ ᕿᑎᕐᒥᐅᑦ ᖃᐅᔨᓴᐅᑎᖓᓄᑦ 
ᒪᓕᒃᑕᐅᓂᖓ. (Mountain Standard Time). 

 
ᐊᑐᓕᖅᑎᑕᐅᓂᖓ 
2. (1) ᑖᓐᓇ ᐱᖁᔭᖅ ᐊᖏᕈᑕᐅᒃᐸᑦ ᐊᐃᐱᕆ 1, 2001 ᐅᓪᓗᖓᓂᑦ ᐅᕝᕙᓘᓐᓃᑦ 
ᑐᖔᓂᑦ, ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᖃᐅᔨᓴᐅᑦ ᐅᕗᙵᖅᐸᑦ 1:59 ᐅᓪᓛᒃᑯᑦ 
ᐊᐃᐱᕆ 1, 2001-ᒥᑦ, ᒪᓕᒍᑎᖃᕐᓗᓂ ᖃᐅᔨᓴᐅᑎᒥᒃ ᐊᑐᖅᑕᐅᔪᕕᓂᕐᒥᒃ ᑖᓐᓇ ᐱᖁᔭᖅ 
ᐊᑐᓕᖅᑎᑕᐅᓚᐅᖅᑎᓐᓇᒍ. 

 (2) ᑖᓐᓇ ᐱᖁᔭᖅ ᐊᖏᕈᑕᐅᒃᐸᑦ ᐊᐃᐱᕆ 1, 2001 ᐊᓂᒍᖅᓯᒪᓕᖅᑎᓪᓗᒍ, ᑖᓐᓇ 
ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᐊᖏᕈᑕᐅᕝᕕᒋᔭᖓᓂᒃ. 
 


